
ТІЛДІК ҚАРЫМ‑ҚАТЫНАС. ҚАРЫМ‑ҚАТЫНАСТЫҢ НЕГІЗГІ БІРЛІКТЕРІ

Іскерлік әңгімелер мен келіссөздерді жүргізе білу, әріптестермен тиімді қарым-қатынас орнату, қол астындағы ұжымды басқаруда олармен тіл табыса білу – жүргізіліп жатқан істің табысты болуының кепілі. 

Белгілі американдық миллионер Дж.Д. Рокфеллер: “Адамдармен тіл таба білу – бұл да тауар, сондықтан барлық нәрседен гөрі, тіл табысуға мен бәрінен қымбат төлеймін” –деп бекер айтпаса керек. 

Тілдік қатынас әңгіме барысында әріптестерінің белгілі бір мақсатқа жетуіне жәрдемдесе алатын тиімді деңгейде болуы шарт. Сондықтан тілдік қатынас құралдарын дұрыс қолданып, іскерлік қатынаста қалай табысқа жету қажеттілігін әрбір іскер адамның білгені дұрыс. 

Қарым-қатынас жасау құралдары үлкен екі топқа бөлінеді:
1. Тіл –  дыбыстау құралдары (сөз, сөйлеу)

2. Тілге көмекші құралдар (ымдау, ишарат, көзқарас, қол алысу, дене қимылдары.

Адамдармен тіл табыса білудің құпиясы – әңгімелесушіні белгілі бір ортада лайықты орны бар екендігіне сендіре білуінде.

1. Берілген етістіктерді жіктеңіз.

Мен барайыншы              жазайыншы          білейінші            көрейінші

Сен баршы                       ___________       ____________      ____________

Сіз барыңызшы               ___________       ____________      ____________

Ол барсыншы                  ___________       ____________      ____________

Біз барайықшы                ___________       ____________      ____________

Сендер  барыңдаршы      ___________       ____________      ____________             

Сіздер барыңыздаршы    ___________       ____________      ____________

Олар барсыншы               ___________       ____________      ____________                

2. Үлгідегідей сөз тіркесін жасаңыз.


______________________                          ______________________

______________________                          ______________________
______________________   рұқсат па?     ______________________  бола ма?


3.Өтініш, тілек мағынасындағы етістіктерді толықтырыңыз.                                                                                                                                                                                                                                                                                                                                                                                                                                              

      ____________________                                   айтып жіберші
              
 ____________________                                 ___________________


Сіз маған  ____________________          Сен маған      ___________________

                  ____________________
                               ___________________

4. Үлгідегідей бірнеше сөйлем құраңыз.


1____________________________________________________________

2 ____________________________________________________________

3 ____________________________________________________________

4 ____________________________________________________________

5. Түрлі жағдаяттарда қалай жауап бересіз? Жауап жазыңыз.

Сіз курстасыңыздың затын

	


рұқсатсыз алдыңыз.
Эдвайзер демалыс

	


күні университетке шақырды.

Сіздің басқа жоспарыңыз бар.

6. «Синонимдер» сөзжұмбағын шешіңіз.

             1. Күшті сөзінің синонимі

             2. Сұлу сөзінің синонимі

             3. Тәтті сөзінің синонимі

             4. Тәуелсіздік сөзінің синонимі

             5. Жаман сөзінің синонимі

             6. Сену сөзінің синонимі

             7. Жалқау сөзінің синонимі

             8. Ақша сөзінің синонимі

СӨЗ МӘДЕНИЕТІ 
1. Кім тапқыр?

Жасырынған тірек сөздерді тауып, орыс тіліне аударыңыз.

Сөз мәдениеті орыс. культура речи – әдеби тілдің ауызша түрлеріне тән нормаларын игеру, тілдік амал-тәсілдерді айтылатын ойдың мақсатына сай орнымен қолдана білу, сөйлеуде мәдениеттілік, әдептілік таныту.
2. Мәтінді мұқият оқыңыз.
СӨЗ МӘДЕНИЕТІ

 Тіл – адамдардың түсінісу, сөйлесудегі басты құралы. Адамдар тіл арқылы бір‑бірімен пікір алысып, өзара ұғынысып қана қоймай, бірігіп еңбек етуге, сыйластықпен өмір сүруге ұмтылады. 

Адамның өз көзқарасын, пікірін жеткізуі және жазбаша сауатты жаза білуді игеруі сөз мәдениеті деп аталады. Сөз мәдениеті сөйлеу әдебі деген сөзбен тығыз байланысты. 

Сөз мәдениеті – адам мен қоғамның рухани мәдениетінің негізгі құрамдас бөлігінің бірі. Себебі әрбір адам (әсіресе білімді) дұрыс және әдемі сөйлей білуі қажет. Атақты сөз зергері Ғабит Мүсірепов: «Адам мәдениетінің алғышарты – дұрыс сөйлей білу. Түсіне білгенге сөйлей білу де өнер. Тілін білмеген – түбін білмейді», – деп бекер айтпаған. 

«Сөз мәдениеті» тіркесі қазіргі лингвистикада екі мағынада қолданылады:

1) Сөз мәдениеті – тілдік нормаларды, оның ішінде әдеби тіл нормаларын дұрыс сақтау әрекеті болып табылады.  Кейбір зерттеушілер тілдің көріктеу құралдарын, яғни стилистикалық заңдылықтарды дұрыс пайдалануды сөз мәдениетінің объектісі деп таниды.

2) Сөз мәдениеті –тілді нормалау мәселелерін жетілдіру мақсатында зерттейтін тіл білімінің саласы.

Сөз мәдениеті дегеніміз – сөздерді дұрыс, орнымен қолдану (лексикалық), дұрыс құрастыру (синтаксистік), дұрыс қиюластыру (морфологиялық), дұрыс дыбыстау (орфоэпиялық), сауатты жазу (орфографиялық), тілді әсерлі етіп жұмсау (лингвостилистикалық) нормаларын ұстану, орнықтыру, жетілдіру. Осылардың бәрін қосып, сөз мәдениеті деген ғылым-таным саласын «ортология» деп атаушылық бар, яғни ортология  – сөздің дұрыстығы туралы ілім» (Р.Сыздық).  Сөз мәдениеті дегеніміз, қарапайым тілмен айтқанда, ең алдымен ана тіліміздің иелігіндегі барша дүниеліктерді – тілдің дыбыс жүйесін, оның ырғақ, әуездерін; сөзді оның мағыналық қырларын; сөздің тұлғалық құрылымдарын, оның жұрнақ, жалғауларын; сөз тіркесі мен сөйлем жүйелерін; тілдің стильдік құралдарын т.б. әдеби тілдің нормасына сай қолдана білу, дұрыс әрі бедерлі жұмсай білу деген ұғымды білдіреді.(Қазақ тілінің орфоэпиялық анықтағышы. Алматы, 2004, 7-бет). 

Сөз мәдениеті – ұлттық сананы дамытуға  қызмет ететін пән. Ұлттық сана – рухани мәдениет ғылым мен білім,  материалдық мәдениет және дене тәрбиесі  мәдениетімен байланысты аса күрделі құрылым. Ұлтты, отанды, тілді мақтаныш тұтатын сезім де ұлттық сананың құрылымына кіреді.

СӨЗДІК

сөз мәдениеті – культура речи

құрамдас бөлігінің бірі – один из важнейших компонентов
адам мен қоғам рухани мәдениеті –духовная культура человека и общество
алғышарт – первичное условие; первое условие; предпосылка
түсіне білу – понимать

сөйлей білу – разговаривать

жұмсай білу – использовать

түбін – основу 

бекер айтпаған – не зря сказано

әдеби тіл нормалары – нормы литературного языка

зерттеушілер – исследователи

тілдің көріктеу құралдары – выразительные средства языка
стилистикалық заңдылықтар

жетілдіру – совершенствование
орнымен қолдану – правильно употреблять

дыбыстау – произношение
құрастыру – составление

қиюластыру – входить в паз; прилаживаться, прилаживание
сауатты – грамотный

ұстану – придерживать, придерживаться
бедерлі – образный
5. Мәтін бойынша сұрақтарға жауап беріңіз.

1. Сөз мәдениеті қандай тіркеспен тығыз байланысты?

2. Неге сөз мәдениеті адам мен қоғамның рухани мәдениетінің негізгі құрамдас бөлігі болып табылады? 

3. Сіз «Тілін білмеген – түбін білмейді» деген аталы сөзді қалай түсінесіз?  

4. Сөз мәдениеті қандай мағынада қолданылады?

5. Сөз мәдениеті дегеніміз не?

6. Cөз мәдениетін зерттейтін ғылым қалай аталады?

7. Оны айтқан ғалым кім?

8. Ұлттық сана дегенді қалай түсінесің?

Словосочетание ≪культура речи≫ употребляется в современной лингвистике в двух значениях:

1) культура речи — это владение нормами устного и письменного литературного языка (правилами, ударения, словоупотребления, грамматики, стилистики), а также умение использовать выразительные средства языка в различных условиях обращения в соответствии с целями и содержанием речи;

2) культура речи — это раздел языкознания, исследующий проблемы нормализации языка с целью его совершенствования.
3. Төменде берілген шағын ақпаратты оқып, оларға тақырып қойыңыз.
	      1. Адамдардың бір-бірімен қарым-қатынас құралдарының ішіндегі өмірде кең қолданылатыны және аса маңыздысы – тіл. Сондықтан адамдар арасындағы қатынас мәдениеті туралы айта отырып, сөз мәдениетіне соқпай кету мүмкін емес. 
Сөз мәдениеті, біріншіден, ауызекі тіл мәдениеті және жазба тіл мәдениеті болып екіге бөлінеді. 

Ауызекі сөйлеу тілінің де жазба тілінің де бастау негізі – белгілі бір ұлттың дәстүрімен сабақтасқан жалпы халықтың тілі.
Екіншіден, сөз мәдениеті сөзді дұрыс қолдану (сөз дұрыстығы) және сөзді бедерлі жұмсау (сөз шеберлігі) деген екі сатыдан тұрады. 

Тақырыбы: _______________________________________




	        2. Кейбір адамдардың: басқаның сөзіне құлақ қоймайтын, өзіне айтылған сөзді аяғына дейін тыңдай білмейтін, өзгелердің сөзіне ретсіз араласып, әңгіменің шырқын бұзатын ерсі мінездері бар. Содан сөйлеп отырған адам кейде қақалып‑шашалып, тұтығып та қалады. Әрбір адам өз басындағы осы кемшіліктермен күресе білсе, біздің сөйлеу мәдениетіміз де одан әрі дами түсер еді.
Тақырыбы: _____________________________________
Идеясы: _______________________________________



	          3. Кісімен сөйлескенде оның жүзіне сыпайылықпен назар сап, айтайын деген ойын сабырмен тыңдап, асықпай, сөзінің аяғын күткен дұрыс. Сөйлесіп тұрғанда мән бермеу, теріс айналу, сағатқа қарау, шыдамсыздану әдепсіздікке жатады. Өзгелердің сөзіне рұқсатсыз араласпау керек. Қажет болғанда, “ғапу етіңіз, сөзіңізді бөлемін” деп барып, айту керек. Келіспейтін жағдайда шыдамдылықпен тыңдап, пікіріңді орнықты, дәлелмен сабырлы жеткізе білу керек.
Тақырыбы: _____________________________________
Идеясы: _______________________________________



	4.  Әркім өзінің басындағы ойларын басқаға айтып, түсіндіру үшін оған лайықты сөз таба білуге тиісті. Егерде ондай сөз таба алмаса, ол ой иесіне де шала, түсініксіз болып қалады. Яғни, ойдың дамуы сөйлеудің дамуымен өте тығыз байланысты. Адам мәдениетті болуы үшін үнемі сөйлеу мәдениетін жетілдіріп отырауы керек.
Тақырыбы: ____________________________________
Идеясы: _________________________________










Үлгі: Кетуге рұқсат па?                     Көруге рұқсат











Үлгі: Маған ақпар беруге көмектесіңізші (көмектесіп жіберіңізші).





Есте сақтаңыз!


Сөз мәдениеті дегеніміз – сөздерді дұрыс, орнымен қолдану (лексикалық), дұрыс құрастыру (синтаксистік), дұрыс қиюластыру (морфологиялық), дұрыс дыбыстау (орфоэпиялық), сауатты жазу (орфографиялық), тілді әсерлі етіп жұмсау (лингвостилистикалық) нормаларын ұстану, орнықтыру, жетілдіру.

